


Дьүлэй нэһилиэгин Герой-Ийэлэрэ

Үөһэ хаҥастан уҥа Собакина Ирина Алексеевна, Хаптагаева Мария Семеновна, Егорова Анна Константиновна
аллараа Гуляева Пелагея Алексеевна, Саввина Елена Васильевна, Захарова Татьяна Афанасьевна



Гуляева Пелагея Алексеевна
(08.09.1928-2012) 

Чурапчы оройуонугар Белолюбскай нэһилиэгэр 
(Арыылаах)  төрөөбүт. 1941 с. сут-кураан буолан, ийэлээх 

аҕатынаан, кыра балтын кытта Чурапчы көһөрүүтүгэр 
түбэһэн, кэбээйигэ барсыбыт. Дьоно үһүөн ыалдьан 

өлбүттэр. Пелагея тастыҥ аймахтарыгар сыстан, балык 
биригээдэтигэр үлэлээбит. 

1946-1949 сс. Чурапчы «Бойобуой» колхоһугар окко, 
ыһыыга, ноһуом таһыытыгар, саһаан охсуутугар 

үлэлээбит. Онно биригэдьииргэ көмөлөһөн, 
суруксуттаабыт. 1949 сылтан «Петр Алексеев» колхозка 
үүт астааһыныгар, сибиинньэ көрүүтүгэр, оҕо саадыгар 
ньээҥкэнэн, интернакка асчытынан, сэбиэдиссэйинэн 

1990 с. диэри үлэлээбит. Кэргэнэ Гуляев Петр 
Николаевичтыын 11 оҕолоохтор.

Наҕараадалара: «Герой Ийэ» аат, «1941-1945 сс. Аҕа 
дойду Улуу сэриитигэр килбиэннээх үлэтин иһин», «Үлэ 

бэтэрээнэ», 1,2,3 степеннээх «Ийэ албан аата», Улуу
Кыайыы 30,40,50,60,65 сс. үбүлүөйүнэн мэтээллэр, 

Чурапчы көһүүтүн кыттыылааҕа.



Егорова Анна Константиновна
(28.11.1937-2020)

1937 с. олунньу 28 күнүгэр Чычымахха
төрөөбүтэ. Дьүлэй нэһилиэгин 

балыыһатыгар өр кэмҥэ санитарканан
үлэлээбитэ. Кэргэнэ Егоров Янсон 
Дмитрьевичтыын 10 оҕолоохтор.

Наҕараадалара: «Герой Ийэ» аат, 1,2,3 
степеннээх «Ийэ албан аата», «Үлэ ветерана» 

мэтээллэр.



Захарова Татьяна Афанасьевна
(17.09.1935-1993)

Дьүлэй нэһилиэгэр төрөөбүтэ. Оҕо сааһа сэрии 
сылларыгар, кураан, сут-сутурҕан кэмигэр 
ааспыт. Сэрии кэнниттэн «Күүһү Түмүү» 

колхозка ыанньыксытынан үлэлээбит. Сүрдээх 
тэтиэнэх, дьулуурдаах, сатабыллаах үлэһит, 

ылсыбыт үлэтин тиһэҕэр тиэрдэр эбит. Улахан 
дьиэ кэргэни көрүү-истии, аһын-таҥаһын 

оҥоруу, булуу, бэйэ тустаах үлэтин толоруу үгүс 
бириэмэни, элбэх сыраны ыларын, Татьяна 

Афанасьевна сатабыллаахтык оҥороро. Кэргэнэ 
Захаров Петр Ивановичтыын 11 оҕолоохтор. 
Наҕараадалара: «Герой Ийэ» аат, «1941-1945 
сс. Аҕа дойду Улуу сэриитигэр килбиэннээх

үлэтин иһин», «Үлэ бэтэрээнэ», 1,2,3 степеннээх
«Ийэ албан аата» мэтээллэр.



Саввина Елена Васильевна
(1929-1985)

Дьүлэй нэһилиэгэр төрөөбүтэ. Тулаайах буолан,
кыайан үөрэммэтэх. Сэрии сылларыгар, 12
сааһыттан субан сүөһү көрүүтүгэр үлэлээбит.
Сүөһүгэ сыстан, ити үлэни сөбүлээн,
республикаҕа биллэр ыанньыксыт буолбут. Куруук
былаанын, бэриллибит эбэһээтэлистибэлэрин
аһары толорон, хайҕалга сылдьар үлэһит эбит.
1953с. биир дойдулаахтара Саха АССР Үрдүкү
Сэбиэтин депутатынан талбыттар. Сэрии
кэнниттэн Саввин Николай Алексеевичка кэргэн
тахсан, 16 оҕону төрөппүттэриттэн, 14 тыыннаах
хаалбыт, 13 о5ону атахтарыгар туруорбуттар, 1
уолу ыал иитэ ылбыт.

Наҕараадалара: «Герой Ийэ» уордьан, «1941-
1945сс. Аҕа дойду Улуу сэриитигэр килбиэннээх
үлэтин иһин», «Үлэ бэтэрээнэ», 1,2,3 степеннээх
«Ийэ албан аата» мэтээллэрэ.



Собакина Ирина Алексеевна
(01.07.1934-1988)

Чурапчы улууһун Соловьев нэһилиэгэр 1934
с. Ирина Григорьевна, Алексей Никифорович
Хаптагаевтар дьиэ кэргэннэригэр төрөөбүт. 1954
сыллаахха Гуляев Николай Афанасьевичка
кэргэн тахсан, Дьүлэй нэһилиэгэр көһөн кэлбит.
Ирина Алексеевна бастаан көһөн кэллэҕин утаа
«Чоҥкучахха», «Лыппыарыйаҕа», «Нааллаахха»
ыанньыксытынан үлэлээбит. Ирина Алексеевна
дэриэбинэҕэ көһөн киирэн баран, оҕо саадыгар
ньээҥкэнэн уонна кулуупка муоста
сууйааччынан үлэлээбит. Кэргэнинээн Гуляев
Николай Афанасьевичтыын 11 оҕоломмуттара.

Наҕараадалара: «Герой Ийэ» аат, «Үлэ
бэтэрээнэ», 1,2,3 степеннээх «Ийэ албан аата»,
мэтээллэр.



Хаптагаева Мария Семеновна
(28.06.1940-2018 сс.)

1940 с. бэс ыйын 28 күнүгэр Охотскай
Перевозка төрөөбүт. Ийэтэ кинини төрөөрү 

өлбүт, сэттэ оҕо аҕаларыгар хаалан киһи-хара 
буолбуттар.

1963 с. Дьүлэй нэһилиэгин оҕо саадыгар
ньээҥкэнэн үлэлээбит, 30 сыл устата үтүмэн-үгүс 
оҕону иитиһэн, көрөн, бүөбэйдээн, көччөх гынан

көтүппүт үрдүк үтүөлээх. Үлэтигэр олус
бэриниилээх, түргэн-тарҕан туттуулаах, 

эппиэтинэстээх үлэһит.
17 сааһыгар Хаптагаев Илья Михайловичка

кэргэн тахсан, 45 сыл устата олус дьоллоохтук
олорбуттар. 11 оҕолоохтор 6-уол, 5-кыыс, 36 

сиэн, 34 хос сиэн.
Наҕараадалара: «Герой Ийэ» уордьан, 1,2,3 

степеннээх «Ийэ албан аата», «Үлэ ветерана» 
мэтээллэр. Дьүлэй нэһилиэгин бочуоттаах

олохтооҕо.

